
ᐃᕐᑲᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖕᒋᑦ
IQALUIT DISTRICT EDUCATION AUTHORITY

ᐱᕙᓪᓕᐊᔪᑦ ᐅᖃᐅᓯᐅᔪᑦ

ᐃᓄᒃᓱᒃ ᐊᖓᔪᒃᖠᕐᓄᑦ ᐃᓕᓐᓂᐊᕐᕕᒃ ᐱᐅᓯᒋᐊᖅᑎᖅᑕᐅᔪᒫᖅᑐᖅ

ᐊᐅᔭᐅᓕᖅᐸᑦ ᐃᓕᓐᓂᐊᕈᓐᓃᖅᓯᒪᓕᖅᐸᑕ

ᐃᖃᓗᐃᑦ, ᓄᓇᕗᑦ (ᐊᐅᒡᒎᓯᑎ 26, 2008) – ᐅᓪᓗᒥ ᒥᓂᔅᑕᕆᔭᐅᔪᖅ ᐃᐊᑦ ᐲᑯ ᓇᓗᓇᐃᖅᓯᖅᑲᐅᕗᖅ

ᐱᓕᕆᐊᖑᕙᓪᓕᐊᔪᒪᔪᓂᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᐃᖃᓗᖕᒥᐅᑦ ᐃᓕᓐᓂᐊᕐᕕᖓᓂᒃ ᐊᖓᔪᒃᖠᕐᓄᑦ ᐃᓄᒃᓱᖕᒥᒃ 

ᐊᐅᔭᐅᓂᐊᖅᑐᓄᑦ ᑎᓴᒪᓄᑦ ᐃᓕᓐᓂᐊᕐᓇᐅᔪᓐᓃᕌᖓᑦ, ᑕᒪᑐᒪᓂ ᐊᕐᕌᒍᒥ ᐱᒋᐊᕐᓗᑎᒃ. ᐱᐅᓯᒋᐊᖅᑎᑕᐅᕙᓪᓕᐊᓂᖓ 

ᐱᔭᕇᖅᑕᐅᓯᒪᓪᓗᐊᖅᐳᖅ ᐅᑭᐊᒃᓵᖑᓕᖅᐸᑦ 2012-ᒥ.

“ᑕᒪᓐᓇ ᐋᖅᑭᒃᓯᒪᓕᖅᑎᑕᐅᔪᖅ ᑕᐃᒪᐃᓕᖓᑎᑕᐅᓕᓚᐅᖅᑐᖅ ᐅᖃᖃᑎᒋᔭᐅᑦᑎᐊᖃᑦᑖᓪᓚᓚᐅᖅᖢᑎᒃ ᐃᖃᓗᖕᒥᐅᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ (IDEA-ᖑᓂᕋᖅᑕᐅᕙᖕᒥᔪᑦ), ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ 

ᐊᖓᔪᖅᑳᕆᔭᐅᔪᓪᓗ, ᐃᖅᑲᓇᐃᔭᖅᑏᓪᓗ ᐃᓕᓐᓂᐊᖅᑏᓪᓗ ᐃᓄᒃᓱᖕᒥ ᐊᖓᔪᒃᖠᕐᓄᑦ ᐃᓕᓐᓂᐊᕐᑎᐅᕙᒃᑐᑦ,” ᑕᐃᒪᓐᓇ 

ᐲᑯ ᐅᖃᖅᑲᐅᔪᖅ. “ᐱᔭᕇᖅᑕᐅᓯᒪᓕᖅᐸᑦ ᓄᑖᙳᕆᐊᖅᓯᒪᔪᒥᒃ ᐱᑕᖃᓕᕈᒫᖅᑐᖅ ᓄᑖᓂᒃ ᐃᓚᓯᒪᓕᕐᓗᓂ, 

ᑕᐃᒪᐃᓐᓂᖓᓄᓪᓗ ᐊᖏᓂᕆᔭᖓ ᑖᓐᓇᐅᙱᓐᓇᕐᓂᐊᖅᖢᓂ ᑮᓇᐅᔭᐃᑦ ᐊᑐᕐᓂᐊᖅᑕᕗᑦ ᐱᔾᔪᑎᒋᓪᓗᒋᑦ. ᑕᒪᓐᓇ 

ᑕᕝᕙ ᐅᖃᐅᓯᐅᒻᒪᕆᖃᑦᑕᓚᐅᖅᑐᖅ ᑐᓴᓚᐅᖅᑕᕗᑦ ᑕᒪᐃᓐᓂᑦ ᑕᒪᑐᒧᖓ ᐱᓕᕆᖃᑕᐅᔪᓂᑦ.”

ᐱᐅᓯᒋᐊᖅᑕᐅᓇᔭᕐᓂᖓ ᐃᓄᒃᓱᒃ ᐊᖓᔪᒃᖠᖅᓄᑦ ᐃᓕᓐᓂᐊᕐᕕᐅᑉ ᐱᕙᒌᔭᖅᑕᐅᓯᒪᓯᒪᕗᖅ ᐊᕐᕌᒍᒐᓴᖕᓄᑦ, ᑖᓐᓇ 

ᓲᖃᐃᒻᒪ ᐃᒡᓗᕐᔪᐊᖅ 38-ᓂᒃ ᐊᕐᕌᒍᓂᒃ ᓇᐸᓯᒪᓕᖅᑐᖅ. ᖃᔅᓯᑲᓪᓚᐃᑦ ᐱᔾᔪᑕᐅᔪᑦ ᑭᖑᕙᓯᒃᑎᑦᑎᖃᑦᑕᖅᓯᒪᖕᒪᑕ 

ᑕᒪᑐᒧᖓ ᐊᖏᔪᓄᑦ ᐱᕙᒌᔭᕐᓂᕐᒧᑦ ᐱᓕᕆᐊᒃᓴᒧᑦ, ᑕᒪᓐᓇ ᐃᓚᖃᖅᖢᓂ ᐊᑭᑦᑐᖅᐸᓪᓕᐊᔪᓂᒃ ᐃᒡᓗᕐᔪᐊᓕᐅᕐᓂᕐᒧᑦ 

ᐊᑭᖏᓐᓂᒃ, ᖁᐊᖅᓵᕐᓇᖅᑐᒦᑦᑐᖃᓕᕈᓐᓇᕐᓂᖓᓄᑦ ᐃᓱᒫᓘᑏᑦ ᐃᓕᓐᓂᐊᖅᑏᓪᓗ ᓇᓃᑎᑕᐅᓇᔭᕐᓂᖏᓐᓄᑦ. 

ᑕᖅᑭᐅᓵᖅᑐᓂ, ᐃᓱᒪᒋᔭᐅᓯᒪᔪᖅ ᐊᒡᒍᖅᑐᖅᓯᒪᔪᓂᒃ ᐃᓕᓐᓂᐊᕐᕕᐅᓂᐊᖅᑐᓂᒃ ᐃᓂᑕᖃᕈᓐᓇᕋᔭᕆᐊᒃᓴᖅ 

ᐋᖅᑭᒍᑕᐅᔪᒥᓇᓚᐅᖅᑑᒐᓗᐊᖅ. ᑭᓯᐊᓂ, ᐊᑭᖓ ᑕᐃᒪᐃᓚᐅᑲᖕᓂᐊᖅᐸᑦ ᖁᑦᑎᓗᐊᓚᐅᕐᒪᑦ, ᐃᓱᒪᒋᓪᓗᒋᓪᓗ 

ᐊᖏᔫᑎᓄᑦ ᐱᔭᐅᔭᕆᐊᖃᕐᒥᔪᑦ ᐊᓯᖏᓐᓂ ᓄᓇᓕᖕᓂ ᓄᓇᕘᒥ.

“ᖁᐊᖅᓵᕐᓇᖅᑐᒦᙱᓐᓂᖏᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑏᓪᓗ ᐃᓱᒪᒥᐅᑕᕆᓪᓗᐊᖃᑦᑕᖅᓯᒪᕙᕗᑦ ᑕᒪᓐᓇ 

ᐱᓕᕆᐊᖑᕙᓪᓕᐊᑎᓪᓗᒍ,” ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᒃᓯᔭᐅᑕᖓᑦ ᓘᕆ ᐃᓪᓚᐅᑦ ᑕᐃᒪᓐᓇ 

ᐅᖃᓚᐅᖅᑐᖅ. “ᓱᒃᑲᐃᓪᓗᓂ ᐱᐅᓯᒋᐊᖅᑕᐅᕙᓪᓕᐊᓂᖓ ᑖᓐᓇ ᐃᒡᓗᕐᔪᐊᖅ ᐃᓄᖃᙱᑎᓪᓗᒍ, 

ᖃᓄᐃᙱᑦᑎᐊᕈᓐᓇᖅᑐᒦᑎᑦᑎᕗᑦ ᐃᓅᓯᑦᑎᐊᕆᖕᓇᖅᑐᒦᑎᑦᑎᓪᓗᓂᓗ. ᖁᔭᓐᓇᒦᕈᒪᔭᒃᑲ ᐃᖃᓗᖕᒥᐅᑦ 

ᐅᑕᖅᑭᔪᓐᓇᑦᑎᐊᖃᑦᑕᕐᒪᑕ ᑐᑭᓯᐅᒪᑦᑎᐊᖃᑦᑕᕐᒪᑕᓗ ᑕᒪᑐᒧᖓ ᐱᒻᒪᕆᐊᓗᖕᒧᑦ ᐋᖅᑭᒃᓯᒪᓕᖅᑎᑎᓪᓗᑕ.”

ᓴᓇᔭᐅᓯᒋᐊᕈᒫᖅᑐᖅ ᐊᐅᔭᐅᒃᑲᓐᓂᓛᖅᑐᒥ ᓴᓗᒻᒪᖅᓴᖅᑕᐅᑦᑎᐊᕐᓗᓂ ᑕᓐᓇ ᐃᓕᓐᓂᐊᕐᕕᓕᒫᖅ, ᓴᓗᒻᒪᖅᓴᖅᑕᐅᓗᑎᒃ 

ᓱᓪᓗᓕᖏᑦ ᐅᖅᑰᓴᐅᑎᒧᑦ ᐱᕙᒌᔭᖅᑕᐅᑦᑎᐊᕐᓗᓂᓗ ᖃᓄᐃᓕᖓᓂᐊᕐᓂᖓᓗ ᓯᕗᓂᒃᓴᑦᑎᓐᓂ ᐱᓕᕆᐊᖑᖕᒥᓗᓂ.

ᑲᑎᖦᖢᒋᑦ ᐊᑭᒋᓇᔭᖅᑕᖓ ᐱᐅᓯᒋᐊᖅᑕᐅᓂᖓᑕ ᐋᖅᑭᒃᑕᐅᓯᒪᕗᖅ $21.2-ᒥᓕᐊᓐ-ᖑᓂᐊᖅᖢᑎᒃ.

ᑲᑐᕆᐅᓇ ᒪᒃᓚᐅᑦ

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ

